
Шокиржон Шарипжонович Банноев – Наманган давлат университети мустақил 

тадқиқотчиси 
 

МАҲАЛЛИЙ ОЗИҚ-ОВҚАТ БОЗОРИНИНГ ИЖТИМОИЙ-ИҚТИСОДИЙ 

МОҲИЯТИ ВА ВАЗИФАЛАРИ  

 

Аннотация: Мақолада маҳаллий озиқ-овқат бозорининг моҳиятини очиб берувчи тадқиқотлар 

гуруҳларга ажратилган ва замонавий ѐндошувлар умумлаштирилган. Маҳаллий озиқ-овқат 

бозорига такомиллашган муаллифлик таърифи ишлаб чиқилган. Маҳаллий озиқ-овқат бозорининг 
бажарадиган вазифалари асосида сегментация қилинган ва иерархик даражалари белгиланган. 

Маҳаллий озиқ-овқат бозорида мажмуавий тавсифдаги чора-тадбирларни амалга оширишга 

қаратилган илмий хулоса ва амалий тавсиялар ишлаб чиқилган. 

Калит сўзлар: минтақа, минтақа иқтисодиѐти, минтақавий бозор, маҳаллий озиқ-овқат бозори, 
ижтимоий-иқтисодий, аҳоли, ҳудуд. 

 

Кириш. Минтақа иқтисодиѐти тармоқларининг нотекис жойлашиши, ҳудудий 

меҳнат тақсимоти, ишлаб чиқариш концентрацияси ва аҳоли жойлашувининг 

урбанизацияси билан боғлиқ бўлган қутбланган ривожланиш жараѐнида ижтимоий-

иқтисодий табақаланиш кузатилади. Шунга мос равишда, аҳолининг зичлиги ва турмуш 

даражаси, миграция ва бошқа демографик жараѐнларнинг ҳудудий нотекислиги маҳаллий 

бозорларнинг табақалашган ҳолда ривожланиши учун табиий шарт-шароитлар яратади. 

Шу боис, маҳаллий бозорларнинг ривожланиш даражаси кўпинча ҳудуднинг ижтимоий-

иқтисодий ривожланиш даражасига мос келмаслиги билан ажралиб туради. Натижада 

аҳолининг ўсиб бораѐтган талаблари ва уларни қондириш имкониятлари ўртасида 

номутаносиблик кузатилади. Бу эса ижтимоий-иқтисодий табақаланишни ҳисобга олган 

ҳолда маҳаллий озиқ-овқат бозорини мувозанатли ривожлантириш масалаларига доимий 

эътибор қаратишни тақозо этади.  

Мавзуга оид адабиѐтлар таҳлили. Минтақавий иқтисодий маконнинг таркибий 

қисми сифатида маҳаллий озиқ-овқат бозорларини етарлича тадқиқ этилмаганлиги турли 

хил ѐндашувларни шаклланишига олиб келган. Айни пайтда минтақавий бозорни талқин 

қилишда ҳам турли нуқтаи назарлар мавжуд. Бир гуруҳ тадқиқотларда минтақавий 

бозорни ишлаб чиқарувчилар ва истеъмолчилар манфаатлари мувофиқлаштирилган 

муомала соҳасининг ҳудудий ташкилоти сифатида белгиланса [1], икккинчи гуруҳ 

тадқиқотларда минтақавий бозор – бу алоҳида минтақанинг бозори бўлиб, тақдим этилган 

товарларнинг жойлашуви ва турлари, нархлар, конъюнктура, талаб ва таклиф билан 

ажралиб туради [2]. Кўриниб турибдики, келтирилган таърифларда минтақавий бозорнинг 

ҳудудий чегараланиши ва конъюнктуранинг ўзига хос хусусиятлари (талаб ва таклиф, 

нархлар) каби белгилари акс эттирилган. Шунингдек, минтақавий бозорлар органик 

равишда ягона миллий бозорга мос келади ва уларнинг баъзилари кўпроқ ѐпиқ (ички, 

маҳаллий) характерга эга, деган талқинлар ҳам кузатилади. Бундай бозорларга кўчмас 

мулк бозорлари мисол келтирилади [3]. Минтақавий бозорни талқин этишда мажмуали 

ѐндашувлар ҳам таклиф қилинган. Жумладан, минтақавий бозор – бу талаб ва таклифнинг 

ўзига хос хусусиятлари таъсири остида шаклланган юқори даражада 

маҳаллийлаштирилган ижтимоий-иқтисодий жараѐнлар ва муомаладаги муносабатлар 

мажмуидир. Бунда ҳар бир маъмурий-ҳудудий субъект тижорат ечимларини ҳисобга олган 

ҳолда бозор шароитларини тартибга солиш усулларини ишлаб чиқади ва қарорлар қабул 

қилади [4]. Бозорнинг шаклланиши қонуниятлари минтақадаги иқтисодий муносабатлар 

тизими ва минтақавий такрор ишлаб чиқариш табиати билан белгиланади. Минтақавий 

бозорлар минтақадаги барча такрор ишлаб чиқариш жараѐни ишлаши учун зарур бўлган 

иқтисодий муҳитни шакллантиради [5]. Минтақавий бозор соддалаштирилган тартибда 

маълум бир ҳудуднинг бозор муносабатлари тўплами сифатида тақдим этилади. Буни 

иқтисодий ҳодиса ва минтақавий бошқарув механизмининг бир қисми шаклида кўриб 

чиқиш мумкин [6].  

Минтақавий бозорни талқин этишга қаратилган барча ѐндашувларни 

умумлаштириш ва гуруҳлаш асосида маҳаллий бозорнинг ўзига хос фаолияти бўйича 

хулосалар ишлаб чиқиш мумкин. Жумладан: минтақавий бозорларнинг маҳаллий 

бозорлардан иборат маълум бир иерархияси мавжуд; минтақавий бозорларда изоляция 

мавжуд эмаслиги маҳаллий бозорларнинг ўзаро алоқада эканлиги билан боғлиқ; 

минтақавий бозорларнинг қўшни ҳудудлардан харидорларни фаол жалб қиладиган кучли 

томони маҳаллий даражада аниқланади. 

Тадқиқот методологияси. Тадқиқотда қиѐсий таҳлил усули орқали маҳаллий озиқ-

овқат бозорининг умумий ва ўзига хос бўлган жиҳатлари аниқланди. Абстракциялаш 

усули ѐрдамида турли хил фикрларни умумлаштирилган натижалари шаклланди, бу эса 

маҳаллий озиқ-овқат бозоридаги ўзаро боғлиқ бўлган ҳодисаларнинг муайян гуруҳини 

кузатишга ва унинг асл мазмунини билиб олишга имкон берди. Тадқиқотнинг формал тус 

берилган мантиқий усуллари орқали маҳаллий озиқ-овқат бозорининг назарий 

умумлашмаси яратилди ва аҳамияти асосланди.  

Таҳлил ва натижалар. Озиқ-овқат бозори субъектлари ўртасида юзага келадиган 

муносабатларнинг ривожланиши иқтисодий фаолиятнинг макон жиҳатидан 

тақсимланишига боғлиқ. Шунинг учун маҳаллий озиқ-овқат бозорига ишлаб чиқарилган 

маҳсулотларнинг минтақавий кўпайиш циклининг таркибий қисми сифатида эътибор 

бериш ва алоҳида минтақада (вилоят ѐки туманда) тадқиқ этиш талаб этилади.  

Хорижий мамлакатларда маҳаллий озиқ-овқат бозорининг амал қилиш белгилари 

бўйича олиб борилган тадқиқотларда мунозарали ҳолатларни кузатиш мумкин. Жумладан, 

маҳаллий озиқ-овқат бозори – бу истеъмол қилинадиган жойда ишлаб чиқариладиган, 

кўпинча кенг кўламли савдо тизимидан фарқ қиладиган ижтимоий тузилма ва таъминот 

занжиридир [7]. Маҳаллий озиқ-овқат бозори кўпроқ мустақил ва барқарор тармоқларни 

ривожлантириш учун бир хил географик минтақада ишлаб чиқарувчилар ва 

истеъмолчиларни боғлашга интилади [8].  

Маҳаллий озиқ-овқат бозорига экологик нуқтаи назаридан ҳам қаралади. Бунда 

озиқ-овқат ишлаб чиқариш ҳудудини иқлим, ер-сув ресурслари ва бошқа маҳаллий 

агротизимлар билан белгиланадиган асосий экологик минтақа кўриб чиқилади. Мазкур 

экологик минтақада озиқ-овқат маҳсулотлари ишлаб чиқариш ҳажми ва қаерларда 

сотилиши кузатиб борилади [9]. 

Таъкидлаш лозимки, кенг жамоатчилик томонидан деҳқон бозорлари ѐки тўғридан-

тўғри истеъмолчиларга маҳсулот сотадиган фермерлар маҳаллий озиқ-овқат бозори 

сифатида тавсифланади. Бу ерда сиѐсий географик чегараларга ѐки озиқ-овқат 

маҳсулотларини етказиб бериш масофаларига эътибор берилади. Айрим меъѐрий-ҳуқуқий 

ҳужжатларда маҳаллий даражада маҳсулот сотиладиган жой ѐки маҳсулот ташиладиган 

умумий масофа 650 км.дан кам бўлиши белгилаб қўйилган [10]. 

Мазкур ѐндашувлардан ташқари ѐки нафақат етказиб берувчи ва истеъмолчининг 

географик жойлашувини ўз ичига олган, балки маҳаллий озиқ-овқат бозорлари ижтимоий-

иқтисодий жараѐнлар ва глобал таъминот занжирини белгилаб берадиган тизим сифатида 

ҳам тадқиқ этилган. Жумладан, маҳаллий озиқ-овқат бозори глобал озиқ-овқат бозорининг 

муқобилини англатади ва аксарият ҳолларда озиқ-овқат истеъмолига етиб боргунча бўлган 

масофани қамраб олади [11]. Бу эса маҳаллий озиқ-овқат бозорининг чегарасини 

аниқлашга тўсқинлик қилади. 

Бизнингча, миллий ѐки импорт маҳсулотлар сотилишидан қатъи назар маҳаллий 

бозорлар аниқ манзил билан чегараланган. Агар маҳаллий бозорда чет мамлакатнинг 

маҳсулоти сотилган бўлса, мазкур маҳсулот маҳаллий бозорнинг савдо ҳажмида ҳисобга 

олинади. Экспорт қилувчи мамлакат эса ҳалқаро ѐки жаҳон бозорига чиққан бўлади. 

Демак, вилоятнинг бирор туманида ишлаб чиқилган маҳсулот жаҳон бозорида сотилса, бу 

маҳаллий бозорни ифодаламайди.  

Умуман олганда, узоқ хориж мамлакатларида маҳаллий озиқ-овқат бозорининг 

ягона таърифи мавжуд эмас ва унинг концепцияси ишлаб чиқариш ва истеъмол ўртасидаги  

географик масофалар доирасида ўзгариб туради. 

Мустақил Давлатлар Ҳамдўстлиги мамлакатларида амалга оширилган 

тадқиқотларни ҳам бир неча гуруҳга ажратиш мумкин. Бир гуруҳ тадқиқотлари шуни 

кўрсатадики,  маҳаллий озиқ-овқат бозори миллий озиқ-овқат бозорининг табиий таркибий 

қисми бўлиб, минтақа ва мамлакатнинг бозор маконига қўшилиб кетган [12]. Иккинчи 

гуруҳ тадқиқотларида эса маҳаллий озиқ-овқат бозори минтақавий бозорнинг бир 

қисмидир.  Маҳаллий озиқ-овқат бозори доирасида ишлаб чиқариш ва истеъмол қилиш 

анъаналарини ҳисобга олган ҳолда маълум бир минтақа ҳудудида ишлаб чиқарилган ѐки 

қайта ишланган озиқ-овқат маҳсулотларини ѐки уларнинг гуруҳларини сотиш амалга 

оширилади ва ишлаб чиқарувчининг истеъмолчига максимал даражада яқинлиги билан 

тавсифланади [13].  

Юқоридаги олиб борилган тадқиқотлар ва замонавий ѐндашувлар ―маҳаллий озиқ-

овқат бозори‖га ягона таъриф беришга имкон бермайди. Аксарият ҳолларда маҳаллий 

озиқ-овқат бозорлари ҳудудий, товар, репродуктив, институционал жиҳатдан 

тавсифланади ва шу асосда турли хил концепциялар шаклланмоқда.  

Ўзбекистонда маҳаллий озиқ-овқат бозорларини шакллантириш ва ривожлантириш 

масалаларига кам сонли тадқиқотлар бағишланган ва бирор бир йўналишдаги концепция 

шаклланмаган. Фақат деҳқон бозорининг ривожланиши билан боғлиқ бўлган тадқиқотлар 

кузатилади [14]. Шунингдек, деҳқон бозорида нархнинг мавсумий ўзгаришлари ҳам 

тадқиқ этилган [15].  

Юқоридаги таҳлилларни умумлаштирган ва тўлдирган ҳолда таъкидлаш лозимки, 

маҳаллий бозор чегараларини аниқлаш учун этимологияга (сўзнинг келиб чиқишини 

аниқлашга қаратилган тадқиқот усуллари мажмуи) мурожаат қилиш керак. ―Маҳаллий‖ 

атамаси лотин тилидаги ―localis‖ сўзидан олинган бўлиб, ―фақат маълум бир жойга хос‖, 

―тор ҳудудга чўзилган‖, ―маълум чегаралардан ташқарига чиқмаслик‖, ―маълум бир 

нуқтада тўпланган ижтимоий тартиб‖ деган маъноларни англатади [16]. Шунга асосланиб, 

маҳаллий бозор чегаралари тўғрисида аниқ хулоса чиқариш мумкин. Жумладан, маҳаллий 

бозорлар – минтақада товар ишлаб чиқариш жараѐни ва унинг истеъмоли ўртасидаги 

боғловчи бўғинлардир.  

Шундан келиб чиқиб, маҳаллий озиқ-овқат бозорига таъриф бериш мумкин бўлади. 

Бизнингча, маҳаллий озиқ-овқат бозори – бу ҳудуднинг ўзига хос демографик 

хусусиятлари, географик чегаралари, инфратузилмаси, нархлари, институционал 

қоидалари, озиқ-овқат маҳсулотлари ишлаб чиқариш ва истеъмол хусусиятлари билан 

ажралиб турадиган, ижтимоий-иқтисодий фаровонлик ва минтақанинг мустақиллигини 

сақлаб қолиш кафолати бўлган макондир.  

Маҳаллий озиқ-овқат бозорида қишлоқ хўжалигида ишлаб чиқарилган истеъмол 

учун тайѐр озиқ-овқат маҳсулотлари ва агросаноат мажмуасининг якуний (озиқ-овқат 

саноати) маҳсулоти олди-сотди объекти ҳисобланади. Маҳаллий озиқ-овқат бозори 

фаолияти фақат аҳоли истеъмолига боғлиқ бўлган ижтимоий-иқтисодий жараѐндир. Бу 

ерда шуни эътиборга олиш лозимки, барча қишлоқ хўжалик маҳсулотларини қайта ишлаш 

имконияти чекланган ѐки маълум бир минтақада қайта ишлаш саноатининг ишлаб 

чиқариш қувватлари етарли бўлмаслиги мумкин. Бундай ҳолларда қишлоқ хўжалик 

маҳсулотлари тўғридан-тўғри аҳолининг истеъмолига қаратилган бўлади ва маҳаллий 

озиқ-овқат бозорида сотилади (1-расм). 

Маҳаллий озиқ-овқат бозори фаолияти ҳақида сўз борганда, бундай бозорнинг 

институционал тузилмаси ва мувозанат динамикаси минтақа иқтисодиѐти тармоқларида 

ривожланаѐтган ўзига хос шароитлар билан белгиланади. Бунда институционал тузилма 

мамлакат ва минтақада мавжуд бўлган сиѐсий ва ижтимоий-иқтисодий шароитлар, тармоқ 

ва соҳаларнинг манфаатларини қамраб оладиган турли омиллар мажмуасини ифодалайди. 

Жумладан, табиий ресурсларни ўзлаштириш имконияти, ишлаб чиқаришни маълум 

ҳудудларда жамланиши, ҳудудий ихтисослашув самарадорлиги каби омиллар давлат 

сиѐсати, ҳудудий ва рақобат ҳолатларида ўзгариб туради. Шу жиҳатдан, маҳаллий озиқ- 

1-расм. Маҳаллий озиқ-овқат бозорининг ихтисослашув белгилари

1
 

 

овқат бозори мураккаб жараѐн ҳисобланади, озиқ-овқат маҳсулотларини ишлаб чиқариш 

ва истеъмол қилиш соҳаларида мавжуд бўлган объектив омилларнинг ўзаро таъсири 

остида шаклланади. Мазкур омиллар ижобий ѐки салбий таъсир кўрсатиши мумкин. 

Умуман олганда, маҳаллий озиқ-овқат бозорининг ўзига хос хусусиятлари 

қуйидагилардан иборат: 

- товар жиҳатидан маълум бир озиқ-овқат маҳсулотларини (нон, гўшт, сут ва 

бошқалар) ѐки бир-бирининг ўрнини босадиган товарлар гуруҳини ифодалайди; 

- иқтисодий нуқтаи назардан сотувчиларнинг фойда олиши ва аҳолининг асосий 

ҳаѐтий эҳтиѐжларини қондириш билан боғлиқ муносабатлар мажмуасини англатади; 

- макон жиҳатидан минтақанинг таркибий қисмлари бўлиб, унинг доирасида 

тақсимланган талаб ва таклифнинг ўзаро таъсири амалга оширилади. Маҳаллий озиқ-овқат 

бозори ҳар қандай иқтисодий макон сингари ўз-ўзини ташкил этиш, ўзаро боғлиқлик ва 

очиқлик каби хусусиятлар билан ажралиб туради. Минтақанинг макон жиҳатидан нотекис 

ривожланишини ҳисобга олган ҳолда, маҳаллий озиқ-овқат бозорларини ривожлантириш 

ҳам иқтисодий фаолиятнинг тақсимланиши ва концентрациясига қараб фарқланади; 

                                                             
1 Муаллиф томонидан ишлаб чиқилган. 

- такрор ишлаб чиқариш жиҳатидан минтақадаги ҳудудий меҳнат тақсимотига ва 
шу билан боғлиқ бўлган ижтимоий-иқтисодий табақаланишга боғлиқликни белгилайди, 
шунингдек минтақада озиқ-овқат маҳсулотларини ишлаб чиқариш самарадорлигини 
оширишга таъсир қилиш қобилиятини ҳам белгилайди. 

Юқоридагилар маҳаллий озиқ-овқат бозорини минтақанинг иқтисодий маконининг 
бир қисми сифатида ҳаракатланадиган чегаралар билан изоҳлашга имкон беради. 
Шунингдек, минтақадаги маҳаллий озиқ-овқат бозори иқтисодий муносабатларнинг 
мураккаб тизимини англатади, уларнинг манфаатлари кўпинча жуда хилма-хил бўлиб, бу 
уларнинг ривожланишини асослаш учун мажмуали ѐндашувни талаб қилади.  

Хулоса ва таклифлар. Минтақадаги мавжуд табиий ва ижтимоий-иқтисодий 
табақаланиш маҳаллий озиқ-овқат бозорининг нотекис ривожланишига сабаб бўлади. 
Шунинг учун ҳудуднинг ижтимоий-иқтисодий ҳолатига мос келадиган маҳаллий озиқ-
овқат бозорининг ривожланиш даражасига эришадиган маълум бир мувозанатни 
таъминлаш керак ва бу мураккаб жараѐн ҳисобланади.  

Маҳаллий озиқ-овқат бозори ҳар бир мамлакат иқтисодиѐтида устуворликка эга ва 
мажмуавий тавсифдаги тизимли тадбирларни амалга оширишни тақозо этади, жумладан: 

- ижтимоий-иқтисодий табақаланиш шароитида минтақадаги маҳаллий озиқ-овқат 
бозорини ривожлантиришнинг асосий мақсади аҳолининг озиқ-овқат маҳсулотларига 
бўлган эҳтиѐжларини тўлиқ қондиришдан иборат бўлиши керак; 

- минтақада маҳаллий озиқ-овқат бозорини ривожлантиришнинг бошланғич 
нуқтаси сифатида маҳсулот таъминотини шакллантиришнинг ички манбаларини 
фаоллаштириш муҳим аҳамият касб этади; 

- маҳаллий озиқ-овқат бозорига ишлаб чиқарилган маҳсулотларнинг минтақавий 
кўпайиш циклининг таркибий қисми сифатида эътибор бериш ва алоҳида минтақада 
(вилоят ѐки туманда) тадқиқ этиш талаб этилади.  

- маҳаллий озиқ-овқат бозори минтақавий циклнинг ажралмас қисми бўлганлиги 
сабабли, мамлакатни ижтимоий-иқтисодий ривожлантириш сиѐсатида мазкур жараѐнни 
аҳамиятини ҳисобга олиш талаб этилади.  

Функции и социально-экономическая сущность 

локального продовольственного рынка 
Аннотация: В статье произведена группировка 
исследований раскрывающие сущность локального 
продовольственного рынка и обобщены современные 
подходы. Разработано усовершенствованное 
авторское определение локального 
продовольственного рынка. Проведена сегментация и 
определены иерархические уровни исходя из функций 
локального продовольственного рынка. Разработаны 
научные выводы и практические рекомендации по 
реализации мер комплексного характера на 
локальном продовольственном рынке. 
Ключевые слова: регион, региональная экономика, 
региональный рынок, локальный продовольственный 
рынок, социально-экономический, население, 
территория. 

Sh.Bannoev  
Functions and socio-economic essence of 

the local food market 
Abstract: The article presents a grouping of 
studies revealing the essence of the local 
food market and summarizes modern 
approaches. An improved author's definition 
of the local food market has been developed. 
Segmentation was carried out and 
hierarchical levels were determined based on 
the functions of the local food market. 
Scientific conclusions and practical 
recommendations on the implementation of 
complex measures in the local food market 
have been developed. 
Keywords: region, regional economy, 
regional market, local food market, socio-
economic, population, territory. 

HALOL OVQATLANISHGA DOIR ASOSIY KATEGORIYALAR MOHIYATI VA 

ZARURATI 
 

Annotatsiya. Mazkur maqolada halol ovqatlanishga doir tushunchalar ilmiy manbalarga tayanilgan 

holda, xorijiy tajribalar asosida yoritib berilgan. Unda halol turizm, musulmon sayyohlar hamda halol 

sertifikati haqida ma‘lumotlar keltirilgan. Shuningdek, halol oziq-ovqat sanoati, musulmon aholining 
birlamchi ehtiyoji bo‗lmish halol ovqatlanishda eng ko‗p ishlatiladigan atamalar mazmun mohiyati ilmiy 

tadqiq etilgan hamda amaliyotda ulardan to‗g‗ri foydalanish uchun tavsiyalar berilgan. Musulmonlar 

o‗zlarining taomlarini tanlashda oziq-ovqatning halol bo‗lish sharti uchun zarur tamoyillar ko‗rsatilgan.  

Kalit so„zlar:  halol sertifikati, ziyorat turizmi, musulmon sayyohlar, halol, harom, mashbuh, makruh, 
zabiha. 

 

Kirish. Oziq-ovqat sanoati, boshqa har qanday sanoat singari, iste`molchilarning talab va 
ehtiyojlariga javob beradi. Dunyo bo‗ylab odamlar endi oziq-ovqat, sog‗liq va ovqatlanish haqida 
ko‗proq bilishadi. Ular tarkibida  kaloriya, xolesterin, yog‗ va natriy kam miqdorda bo‗lgan  
foydali ovqatlarni iste'mol qilishga qiziqishadi. Ko‗p insonlar  oziq-ovqat mahsulotlarini organik 
yo‗l bilan ya`ni,  sintetik pestitsidlar va boshqa tabiiy bo‗lmagan kimyoviy moddalardan xoli 
bo‗lishi tarafdoridirlar.  Jamiyati etnik va diniy xilma-xillikka xayrixoh bo‗lgan  bugungi kundagi 
ko‗plab mamlakatlar( AQSH, Kanada,Yevropa davlatlari, Osiyo hamda Markaziy Osiyo 
davlatlari)  xitoylik, yapon, italyan, hind, meksikalik, Yettinchi kun adventistlari(protestanlar 
oqimiga mansub), vegetarian, yahudiy va musulmon singari turli xil guruhlarga mos mahsulotlar 
tayyorlash uchun oziq-ovqat sanoati mahsulotlarini moslashtirmoqdalar.  

Mavzuga oid adabiyotlar tahlili. Mastercard kompaniyasi hamda  CrescentRating halol 
sayohat konsulligi tomonidan ishlab chiqilgan Global Muslim Travel Index (GMTI)  2017- 
maʼlumotlariga koʻra  Musulmon sayyohlar sarflari 2020-yilga borib 220 milliard AQSH 
dollariga koʻtarilishi kutilib, musulmon sayyohlar soni esa 2016-yildagi 121 milliondan 156 
millionga oshishi prognoz qilingan edi. Butun dunyoda ro‗y bergan global pandemiya  bu 
ko‗rsatkichlarni sezilarli darajada kamaytirdi.   

https://lexicography.online/etymology/

